
	లేల తలచితిఁ బువువంటి దీలతాంగి, గాన నొకయింత యోర్వదో కద యిదేల.53


క. భళి యేటి కోర్కు లివి తొ, య్యలిచేఁ బేర్కొన్న యట్టి యాతని ననుఁగా


	దఁలచితి వేఱొకఁ డేమో, యిలలోన ఋతధ్వజేంద్రు లెందఱు గలరో.

గీ. ఐన నొకసాధనం బున్న దాఋతధ్వ, జేశ్వరుం డీపలాశిలోకేంద్రుతోఁడ


	నని యొనర్చుచునున్నవాఁడని వయస్య, పలికెఁ గావున నతఁడ కావలయు నేను.
55


క. అన్నిటికిని మంచిదియే, సన్నలతాంగులను డాయఁ జని తద్వచనా


	చ్ఛిన్నమకరందధారా, భ్యున్నతికిం గర్ణపుటము లొగ్గుట యనుచున్.
56


ఉ. లోన మఱుంగు వాసి జనలోకరసాకరబాకశాసి మై


	తావులకంటె మున్న రుచి ధారలు బారులు దీర్పఁగా రతి
	స్త్రీవిభు రంభ చుట్టమును జెక్కిలి గొట్టు నొయార మొల్కఁగా
	నావనజాక్షు లున్నయెడ కద్దరిపాటున వచ్చి నిల్చినన్.
57


చ. కని హృదయంబు ఝల్లుమన ఘుల్లుమనంగఁ బదాంగదంబు ది


	గ్గన వెస లేచి లేనడ యొయారముతోఁ దెరచాటుఁ జేరెఁ గా
	మిని చెలికత్తె తత్తరము మెక్కొన గద్దియఁ దెచ్చియుంచ మిం
	చిన తమి నందుమీఁద నివసించె ధరావరుఁ డాదరాత్ముఁడై.
58


ఉ. అంతటలో ఋతధ్వజనరేంద్రుని మోహనమూర్తి మున్ను గ


	న్నంతయుఁ గన్నులం బడిన నాతఁడు కాడ యతండెయో గదా
	కంతునిదాడికిన్ వెరవగా యని డెందమునందు నెంతయుం
	గొంత వహింపుచుండె సరసీరుహలోచన బోటి యచ్చటన్.
59


చ. ప్రకటగుణాంక యోపురుషసింహమ నీమహనీయమూర్తి మా


	మకహృదయాంబుజమునకు మక్కువ నెక్కొనఁజేసె నింకఁ గొం
	కక కనిపించమంచు నడుగన్ బని లేదయిన౯ శుభాభిధా
	యక మగు నీచరిత్ర ముదయంబులకుం దగు నంద మొందఁగన్.
60


చ. బహుతరదేహధామఘనబాహువిహారముఁ జూచినన్ మహా


	మహుఁడవు గాక యొక్కనరమాత్రుడవే యని దా నెఱింగియున్
	సహజపుముగ్ధతాగుణమునన్ వినఁగోరితి గాక నీశుభా
	వహనధురీణమైన గుణవారము నే వినునంతదాననే.
61


గీ. ఓ మహాభాగ నీకథాభ్యుడయ మెల్లఁ, దగినచందాన వినినయందాక లేదు


	పారవిరహితఘోరార్తి వారిరాశి, మగ్నమామకచేతోతిమహిమకతన.
62

